
ARBEID MED UTFORMING AV NY SKULE I GOL 
REFERAT FRÅ MØTET 4.SEPTEMBER 2009

Desse møtte:

Tore Dag Skjerdal, Ingebjørg By Teigen, Hallgeir Haugen, Bård Flataaker Hagen, Tone Vik

Sigvart Flåm, Kjersti Lilleslett og Astrid Myro Rust. Monica Vedvik melde forfall.
---------------------------------------------------------------------------------------------------------------------------------------
Innkallinga til dette møtet føregjekk på e-post med følgjande innhald:

Vedlegg: 
Uttale frå

FAU Herad skule

FAU Gol skule

Gol Idrettslag

Utdanningsforbundet

Fagforbundet

PPT og OT for nedre Hallingdal

Kulturavdelinga Gol kommune

Samandrag av dei innkomne uttalene.

Minner om møtet 4.september i kommunestyresalen kl.08.30. Lunsj i kantina etter møtet ca. kl.11.30.
Forfall må meldast så snart som råd..
 

Vi skal gjennomgå høyringsuttalene og vurdere eventuelle endringar/tillegg i rapporten.
 

Høyringsuttalene ligg ved her - så nær som frå Læringssenteret Gol vaksenopplæring som eg ikkje får fram på ESA. De skal få papirkopi i møtet.
 

Det er fint om de har høve til å lesa vedlegga her og kikke på om samandraget stemmer over eins med innhaldet i uttalene.
Så får vi bestemme i møtet korleis vi handterer innspela vidare. 

 

Det er ein konferanse i Stavanger 21.-22.september i regi av Utdanningsdirektoratet. Eg har avklara med Tore Dag at Sigvart reiser dit på vegne av arbeidsgruppa.
Sjølv om vi då har levert rapporten, kan det vera nyttig for det viadre arbeidet å dra med seg kompetanse frå denne konferansen også.
 

Vel møtt!
 

Astrid
---------------------------------------------------------------------------------------------------------------

Møtereferat frå 26.06.09 vart godkjent.

Oppsummering sidan møtet i juni:

Rapporten vart lagt ut på heimesidene til Gol kommune rundt 15.juli og vart samtidig sendt ut på høyring med frist 30.august. 

Høyringsinstansar har vore 

Alle avdelingane i Gol kommune 

FAU ved dei tre skulane 

Utdanningsforbundet Gol 

Fagforbundet Gol 

Gol Idrettslag 

PPT og OT for nedre Hallingdal IKS.

Alle høyringsinstansane og medlemmar av kommunestyret og politiske hovudutval i Gol kommune fekk informasjon om dette på e-post. Rapporten og vedlegga låg ved og kunne også hentast i papirutgave hjå skulefagleg rådgjevar. 

Høyringsuttaler skulle sendast til Gol kommune ved skulefagleg rådgjevar Astrid Myro Rust, Gamlevegen 4, 3550 Gol eller som vedlegg til e-post til astrid.myro.rust@gol.kommune.no
Det har kome inn åtte høyringsutaler. 

Mykje av det høyringsinstansane kommenterer, forsterkar detaljar i rapporten.

Arbeidsgruppa gjennomgjekk uttalene og sjekka om rapporten har teke høgde for dei ulike innspela. 

Høyringsuttalene og eit samandrag av dei er samla i saksdokument som blir lagt ved saka til politisk behandling.

Det vart halde eit informasjonsmøte tysdag 25.august i kroppsøvingssalen på Gol skule kl.19.00-20.30 der rapporten vart lagt fram, og det var høve til å koma med spørsmål.
Referat frå møtet 04.09.09:

Vedtaket i K-sak 86/08 pålegg at rapporten skal behandlast politisk i første møte i Utval for Kultur og Levekår etter 1. september som er sett som frist for ferdigstilling.
Rapporten er klar for levering som føresett i vedtaket.

Første møte i UKL er onsdag 7.oktober 2009. 

Første kommunestyremøte er tysdag 20.oktober 2009.

Skulefagleg rådgjevar skriv saka til politisk behandling.

Arbeidsgruppa ønskjer at rapporten blir teken til etterretning og vil at saka som går til politisk behandling, skal koma med framlegg til arbeid vidare slik:
Arbeidet med å planleggja for ny skule bør vidareførast.

Grunngjevinga for dette er at det no er samla mykje kompetanse og gjort eit grundig førearbeid som bør nyttast vidare i ein prosess med eit meir konkret og detaljert forprosjekt blant anna som utgangspunkt for ei skisse frå arkitekt og for arbeidet med regulering av Hallingmo-området. 

1. Reguleringsplan. 

Før arbeidet med ny skule kan bli ført vidare, må Hallingmo-området regulerast. Det må setjast av areal til skuleføremål, og det må takast omsyn til faktorar som vil få konsekvensar for framdrifta til dei andre områda innanfor Hallingmoprosjektet. 

2. Prosjektgruppe

Det må opprettast ei prosjektgruppe som får som oppdrag å drive eit meir detaljert forprosjekt. Dette arbeidet kan starte straks. 

Forprosjektet skal byggje på plattforma og pedagogiske føringar som ligg i den presenterte rapporten. Forprosjektet må også koma med framlegg til utforming av uteareal og presentere eit utkast til / ei skisse av den nye skulen frå arkitekt. Med utkastet må det følgja eit kostnadsoverslag. 

3. Referansegruppe

Arbeidsgruppa som har laga den føreliggjande rapporten, har samla ein del erfaringar og kompetanse og bør halde fram som referansegruppe for forprosjektet. 

4. Ekstern kompetanse

Det vil vera nødvendig å knytte til seg ekstern kompetanse. Prosjektgruppa må disponere midlar til dette.

5. Økonomi

Før det kan gjerast endeleg vedtak om bygging av ny skule, må det føreliggje oversikt over kommunens lån og planar for nedbetaling av lån for å kunne vurdere økonomiske konsekvensar for kommunens budsjett og økonomiplanar i framtida. Dette må inngå som del av forprosjektet.

Det må også utarbeidast økonomiske konsekvensar ved ikkje å byggje ny skule; -  eit overslag over kostnaden ved rehabilitering av dei eksisterande skulebygga i 30 år fram i tid. Dette må også inngå som ein del av arbeidet med forprosjektet.
Det må sjåast nærare på rapporten som er laga om kommunens føremålsbygg, for å finne ut om det kan skaffast midlar til finansiering av ny skule ved sal av kommunens eigedomar. 

Prosjektgruppa må også undersøkja om det finst, og kva som finst, av ulike støtteordningar som kan nyttast i tilknytning til bygging av nye skular.
Det trengst  midlar til drift av prosjektgruppe, konferansar, synfaringar, utarbeiding av delrapportar/delprosjekt og til annan innleigd kompetanse/ekstern kompetanse.

Det må setjast av midlar i Årsbudsjett 2010 og Økonomiplan 2010-2013 til arbeid med reguleringsplan og forprosjekt.

6. Tidsplan

Reguleringsplanen bør vera ferdig og vedteken innan budsjettbehandlinga hausten 2010.
Dette samsvarar med og er innanfor fristane og milepælsplanen til Hallingmo-prosjektet.

Når forprosjektet er har avklara nødvendige forhold, og reguleringsplanen er klar, må kommunestyret gjera endeleg vedtak om eventuell bygging av ny skule og igangsetjing av arbeidet. 

Det bør vera ei målsetjing at denne saka kan koma til politisk behandling hausten 2011.

Arbeidsgruppa ser med dette oppdraget som avslutta.

18.09.09







Astrid Myro Rust (ref)

Referatet frå siste møtet i arbeidsgruppa er godkjent via e-post, som følgjer, frå:

· Tore Dag Skjerdal

· Tone Vik

· Ingebjørg By Teigen

· Sigvart Flåm

· Hallgeir Haugen

· Kjersti Lilleslett

· Bård Hagen

Monica Vedvik hadde forfall til møtet.

